
Pjesa e Paré

Anita Susuri: Cilat jané kujtimet e juaja té fémijérise?

Halit Gashi: E kom pasé ni jeté, pak shumé dinamike dhe késhtu gé kujtimet e fémijérisé ka pak jané
zbehé. | kané mujté ngjarjet shumé té réndésishme. Pastaj edhe ka pak edhe kujtimet e fémijérisé
zbehen. Por, ajo gé mé kujtohet prej fémijérisé né Janjevé, nji gjalléri shumé e madhe e njerézve. Ka
pasé shumé njeréz, ka pasé shumé biznese t'vogla. Secila familje e ka pasé ka ni biznes té vetin.

Né sistemin socialist, Janjeva ka lulézu né nji sistem té imté kapitalist. Janjevasit kané gené njeréz té
zoté, gé pérkundér vendbanimit kodrinoro-malor ia kané dalé me jetu miré né Janjevé. Me kto
kushtet, pa toké té punueshme, pa ndonjé veprimtari tjetér, por megjithaté jané kané ato zejet e vogla
gé ka pak njerézit i kané néngmu po kané sjell té hyra pér familjet janjevase.

Edhe kané punu jashté Janjevés shumé jashté Janjevés, nénté muj dité. Tre muj dité té hollat gé i kané
fitu jashté Janjevés i kané shpenzu né Janjevé. E mira e sé mirés éshté se té hollat g€ i kané fitu jashté
Janjevés i kané shpenzu né Janjevé. Numri i madh i nxanésve né shkollé, gé éshté, ka pesé-gjashté
paralele pér ni vit kané gené do té thoté...

Anita Susuri: Né cilén shkollé keni gené ju?

Halit Gashi: E ka pasé emrin, para luftés, “Vladimir Nazor” e Janjevés. Tash, ne kur jemi nda prej
sistemit, shkolla e ka marré emrin “Shtjefan Gjecovi”, né té cilén shkollé edhe kom punu. Jom kané
sekretar njo nénté vjet i shkollés. Tjetér...

Anita Susuri: Ishit duke tregu pér klasat si kané gené.

Halit Gashi: Klasat kané gené me numér té€ madh té nxénésve edhe paralelet ka pesé ose gjashté
mrena ni viti. Domethané, secili vit i ka pasé ka pesé deri né gjashté paralele. Heré-heré ka ndodhé gé
ka punu shkolla me tri ndrrime se s’ka pasé kapacitet me i pérballu té gjithé ata nxanés gé kané gené.
Sepse secila familje i ka pasé minimumi dhjeté fémijé, minimumi ka gené, e ma shumé. Prandaj,
Janjeva ka pasé shumé banor deri né vitin 1989. Dikund me regjistrimin e fundit té popullsisé gé ka



ndodhé né vitin, ku kemi marré pjesé edhe ne shqiptarét, ka mrri numri i banoréve né gjashté mijé
banoré. E tash, kur éshté bo regjistrimi né 2012-én Janjeva mezi i ka dy mijé banoré.

Anita Susuri: Me ¢ka jané marré prindérit e juj? Ju jeni, domethané, ndér banorét mé té vjetér té
Janjevés. A ju kujtohet ajo jeta familjare?

Halit Gashi: Babén e kom pasé minator, nana ka gené amvise. Na jem teté fémijé té njé nane dhe té
babés. Baba na ka rrité me rrogén e minatorit edhe e ka punu tokén. Kem pak toké edhe tokén e ka
punu. Do té thoté, jashté punés gé e ka pasé té rregullt, se ka udhétu né kamé ni oré e dhjeté minuta
pér té shku me punu né Kishnicé, né minierén e Kishnicés, ai ia ka dalé me punu edhe tokén. Na ka
shkollu neve té tetve me rrogén e minatorit.

Anita Susuri: A mundeni me na pérshkru pak atmosferén né Janjevé si ka qené aty né gendér né
kohén kur ju keni gené ma i vogél?

Halit Gashi: Uné e thashé me nji fjalé gé ka gené nji gjalléri e jashtézakonshme. Ju i keni pa shtépiat
se si jané rrezbité pa pérkujdesje. Prej viteve té ‘90-ta ka fillu zbrazja e Janjevés. Nuk e kané pa
pérspektivén. Né radhé té paré, mungesa e ujit i ka detyru njerézit ndoshta edhe me lané Janjevén
krejt, kété ambient té miré gé e ka Janjeva.

Po éshté karakteristike qé éshté mungesé e ujit té pijshém, ka mungesé té jashtézakonshme. Nuk ia ka
dal€ as ai pushteti as kto pushtetet e tona nuk ia kena dalé gé me krijue, gé me pasé 24 oré, osht’ pér
té ardhur keq, osht’ pér té ardhur keq né kété shekull ne kemi reduktime deri né 20 oré. Qe pesé dité
nuk ka ardhé ujésjellsi né Janjevé, gajo ma e kegja. Qe pesé dité nuk kemi fare ujésjellés edhe...

Prandaj, kéto kushte, fillimisht kéto kushte e kané bo pastaj prej vitit ‘91 e ka bo edhe ardhja e
Sheshelit. Dy heré ka ardhé né kamé né Janjevé edhe i ka kércénu kroatét se do t’i, pér ni sérb té vraré
né Kroaci do t’i vret njigind kroaté né Janjevé. Ata jané detyru me u shpérngulé.

Anita Susuri: Para se té vazhdojmé ma tutje dashta me u kthy prapé pak ma herét. Domethané, ju
jetoni kétu né rrugén e “Sarajit”.

Halit Gashi: Po.

Anita Susuri: Cfaré ka gené ajo rrugé se njihet ajo rrugé?

Halit Gashi: Janjeva osht’ ndér vendbanimet ma té€ vjetra qé ka Kosova. Ka njé histori té lashté, jam
duke grumbullu material edhe me dalé me njé shkrim, nuk kam dalé ende. Uné jam njéri ndér

themeluesit té takimeve... mbahen takimet té Shtjefén Gjecovit né Janjevé. Prej vitit 2001 mbahen
“Takimet e Gjecovit”. E njéri ndér themeluesit e atyre takimeve.



Né ato takime flitet shumé pér historikun e Shtjefén Gjecovit gé ka lind né Janjevé, po pak ka jetu né
Janjevé e pak flitet pér Janjevén. Janjeva pérmendet né shumé libra historik edhe né defteret e
Perandorisé Osmane pérmendet shumé, por edhe para deftereve té Perandorisé Osmane.

Ne u morrém vesh gé té tregojmé edhe anekdota. Amerikanét kané investu né kété rrugén, né qit’
rrugén “Saraj”, kané investu né vitin 2002. Edhe né pérurimin e késaj rruge e thashé nji fjalé gé e kishin
pasé, kish pasé bo bujé ajo fjalé e imja se, “Kur Parisi dhe Londra kané gené pér llog, Janjeva ka pasé
kalldrém”.

Janjeva e vjetér ka gené pak ma nalté se qé éshté vendbanimi i sotshém. Mirépo, né kohén e
Perandorisé Osmane, gikjo lagje paska pasé shtépia ma té bukura né krahasim me lagjet e tjera edhe
tani pér shkak se jané kané ato saraje i ka mbeté emri rrugés “Saraj”. Ne nuk ia kemi ndrru rrugés emrin
“Saraj” edhe kur ka gené pushteti komunist edhe pas luftés ia kemi lané té njejtin emértim. Nuk e kemi
ndrru emértimin. Kjo éshté zanafilla e toponimit ose emértimit té késaj rrugés ku banoj.

Anita Susuri: A mundeni me tregu edhe pak pér ndikimin e kulturés turke né Janjevé? Domethané,
llojet e shtépive, kalldérmat.

Halit Gashi: Uné po pérpigen me iu dhané juve té€ dhana té sakta, po nése nuk ia gqélloj osht’ krejt prej
asaj gé nuk e kemi hulumtu sa duhet, nuk e kemi hulumtu. Po hetohet, hetohet. Né shtépiat e vjetra
hetohet ndikimi i stilit turk té ndértimit dhe shtépive me, shtépive me lloje té kuzhinave té posa¢cme,
ndejés, kthimit nga lindja ku shtépia...

Anita Susuri: A iu kujtohet, pér shembull, shtépia juj e vjetér?

Halit Gashi: Jo, nuk mé kujtohet. Nuk mé kujtohet se baba e ka prishé shtépiné kur une i kom pasé dy
vjet edhe fatkegésisht nuk kem fotografi té asaj shtépie. Jané rrénu nja dy-tri shtépia gé jané kané
eksponaté e bash asaj gqé po flas une. Ni lloj i mallterit, si quhet ai mallter? Né até kohé ka pasé mallter
do té thoté. Jané ndértu... edhe kullat jané ndértu né kohén e Perandorisé Osmane, ndoshta edhe
para Perandorisé Osmane. Osht’ me ni lloj, si quhet ai material i mallterit, po nuk po mé bjen, tash nuk
po mé kujtohet.

Osht’ shumé me vlera Janjeva. Ka gené ni iniciativé qé té konservohet. Dikur Komuna e Lipjanit né
bashképunim me Ministriné e Kulturés ka gené njé ide gé té konservohet edhe té shpallet si njé
vendbanim muze. Po, u hoq doré prej asaj iniciative. Pér ¢do dité e ma shumé po humbin gjurmét e
vjetra, po humbin gjurmét e vjetra edhe prej keqpérdoruesve qé pér pak pérfitime po e prishin ni
artifakt gé ka mujté me gené shumé i réndésishém.

Anita Susuri: Ktu afér éshté edhe Kulla e Sarajit apo? Kulla e Pashé Karadakut mé duket. A keni
kujtime rreth asaj kulle?

Halit Gashi: Uné, té them té drejtén, aty kam kalu pér me shku né shkollé po ata kané rrnu me nifaré
xhelozie, nuk kané leju me hy mrena, m’u doké... kur ka gené e banuar ajo kullé se si éshté duké. Une



e kom pa vetém masi qé éshté braktisé edhe tani e kané démtu ka pak. E kané démtu ka pak, po ne sa
here kemi kalu rreth asaj kulle na jané ngjallé disa kujtime té librave gé i kemi lexue té bejetave té
ndryshme gé jané zhvillu népér ato kulla. Edhe... fatkeqgésisht ajo éshté dashté me u marré nén
mbrojtje té Ministrisé sé Kulturés edhe né Institutin pér Mbrojtjen e Trashégimisé Kulturore,
fatkeqésisht. Ndoshta edhe éshté né regjistrin e institutin pér mbrojtjen e kétyre monumenteve, por
ajo dita dités po démtohet, po démtohet. Edhe ka pak, ndoshta interierin e kané ndértu mrena,
mirépo pér jashta nuk ka ndryshu kurgjo hic, ajo éshté prej ndértimit gashtu.

Anita Susuri: Sa vite keni shku ktu né Janjevé né shkollé?

Halit Gashi: Po teté vite, teté vite. Prej klasés sé paré deri né klasén e teté. Edhe né vazhdén e saj,
Janjeva njihet pér zanatli edhe garkullon ni anekdoté, garkullon ni anekdoté se, thuhet, éshté barté
prej gojés né gojé, po té shkrume nuk ka kurgjo. Po, gjoja se kur paska ardhé Nastradini né Janjevé
edhe i paska pyté janjevasit, vérteté para se me i pyté cka po bojné, ai genka lavdua se e paska ni
kopsht edhe laknat shumé té mdhaja g€, “S’ka kacé gé i nxen laknat e mia”.

Edhe tash, né vazhén e késaj janjevasit e kané mbajté né mend ¢ka ka thané kur ka ardhé pér heré té
paré. Kur ka ardhé pér heré té dyté ata t'u punu me cekana, t'u trokité e ka pyté njanin, “Cka po
punojné kta?” “O jané tu e maru até kacén e madhe pér laknén tane”. Késhtu g€, ai kur e ka pa gé...
paska pasé nemé kishe, mos u bofsh as shehér as katun. E prej asaj neme na ka mbeté neve gé s’jem
as shehér as katun.

Anita Susuri: Janjeva gjithashtu njihet si vend qé ka pasé shumé pemé, shumé lloje té peméve,
perimeve, a ju kujtohet kjo si ka gené?

Halit Gashi: Dikun pas Luftés sé Dyté Botérore, sipas asaj qé une di, se gjyshin e kom pasé mjeshtér té
hardhive. Gjitha gito kodra i mbaj né mend gé jané kané vreshta. Jané prishé hardhité e rrushit po té
gjitha kéto kodra kané gené té mbjelluna me hardhi té rrushit edhe rrushi gé osht’ prodhu, osht’
kultivu né Janjevé e ka pasé ni shije té jashtézakonshme gé nuk ke mujté me gjeté né rreth ktu asi
rrushi. Po prej viteve ‘85-‘86 e sidomos kur osht’ ndértu tenda e Ligenit té Badovcit ka fillu me i démtu
pemét edhe perimet e Janjevés.

Avullimi i ujit té Ligenit té Badovcit ka shkaktu shumé telashe né Janjevé. Prej asaj kohe ka fillu shumé
me démtu pemtariné e Janjevés. Osht’ e vérteté gé ¢do lloj té frutave té mundshme qé kané ekzistu né
Janjevé ke mujté me i gjeté. Nuk ke mujté me i gjeté askund né Kosové. Po prej viteve té ‘90-ta e knej
kané hjeké doré edhe shumé njerézit, sidomos prej vreshtave. Dy-tri vneshta kané mbeté€ prej té gjithé
asaj. Veg prej kooperativés bujgésore kané gené dikund rreth 50 hektar vreshta, tash ato jané mbeté
shkret. AKP-a ia ka shité dikujt edhe e kané ndryshu veprimtariné.

Anita Susuri: Gjaté kohés g€ jeni rrité ju né Janjevé, cilat kané gené vendet ma interesante pér juve?



Halit Gashi: Une, po iu thom se na kem pasé kinema né Janjevé. Djali jem gé i ka 20 vjet nuk e din ¢ka
éshté kinemaja, ne jemi rrité me kinema. Do té thoté, uné nuk kom pasé mundési me ia ofru até
kénaqgési gé me shku me pa djali ni film apo ni shfagje teatrale se s’ka pasé.

Anita Susuri: A iu kujtohet kur keni shku, pér shembull?

Halit Gashi: Kur kom shku pér heré té paré kom gené nxans i klasés sé dyté edhe emocionet po mé
doket sikur jané sot (geshé). E vérteté, shumé e vérteté gé u kané tjetér ndjenjé. Tash, zhvillimi
teknologjik e ka hupé até ndjenjén me dité ¢faré filmi interesant ose me pa ¢faré vendi interesant se
osht’ afru shumé bota.

P’e shohim né telefon krejt botén me sy edhe s’po na duket dicka interesant po atéheré zhvillimet kané
gené pak mé té ngadalshme edhe emocionet jané kané ma té mdhaja. Pér shkak té zhvillimeve té
ngadalshme e spontane jena ka gené ma spontane. Eshté folé, pér shembull, pér ni martesé, pér ni
ngjarje kulturore éshté folé dy-tri javé dité derisa ka ndodhé. Tash, ni oré nuk flitet pér ni ngjarje
kulturore, pér ni ngjarje sportive apo edhe pé rnji dasém.

Anita Susuri: Cfaré filma keni shiku?

Halit Gashi: Nuk kena pasé zgjedhje shumé. Cfaré na kané pru prej Shtépisé sé Kulturés sé Lipjanit me
i shiqu. Pérgjithésisht kané gené filma indian edhe Uka i Bjeshkéve té Nemuna filmi i paré shqip gé e
kena pa né kinema ka gené Uka i Bjeshkéve té Nemuna. Faruk Begolli e ka lu rolin, njérin prej roleve
kryesore. Ajo ishte kénaqgési e llojit té vecanté, Uka i Bjeshkéve té Nemuna.

Kur nesér ndégjojshim né kinema se po flitet shqip ishte nji lloj... nuk mundem me shpjegu qysh jemi
ndje na kur pér heré té paré u Ishu ni film shqip né kinemané toné. Se, u Ishu me titra e kena lexu po u
shku serbisht i pérkthyné. Po shqip, tant me ndégju gé po flet shgip u kané Uka i Bjeshkéve té
Nemuna.

Anita Susuri: Kush e ka frekuentu ma shumé kété jetén kulturore shogérore? A vetém kroat kané gené
ma shumé a edhe shqiptaré?

Halit Gashi: Né pérgjithési, kroatét kané gené ma té organizuar. Une po e them két€, e kom thané ¢do
kund, po e thom edhe né kété intervistén me ju, fatkeqgésisht ata nuk jané kroat. Ata jané shqiptaré té
kroatizuar se nuk ka Mazrekiq mbiemer kroat. Ata kané qené Mazrekaj po ndikimi i kishés katolike
kroate e ka bo té vetén. Me privilegje t€ ndryshme.

Gjithé qytetarét e Kosovés edhe té Magedonisé edhe té Malit té Zi deri né ‘58-én e kena pasé mbiemrin
vig, me vig, pér shembull, familja jem e ka pasé mbiemrin Aliu e kena pasé Alievi¢ deri né ‘58-én.
Pérgjithésisht, krejt e kena pasé ka ni prapashtesé vi¢ pérmbrapa. Edhe, ata té besimit katolik e kané
pasé té gatshém asimilimin. Edhe jané asimilu prej ‘58-€s e knej. Nuk ka pasé kroaté né Janjevé.



Kané ardhé disa kroaté shétités né kohén e Republikés sé Dubrovnikut edhe kané mbeté, kané mbeté
né Janjevé. Po krejt kta jané shqiptaré. Se nuk njihet kurré, familja kroate i ka pasé dymdheté fmi,
tremdheté fmi, katérmdheté fmi. Kéta krejt i kané pasé ka katérmdheté fmi, pesémdheté fmi e
gjashtémdheté fmii kané pasé...

Anita Susuri: Pse ka ndodhé ky asimilim?

Halit Gashi: Asimilimi pér shkak té privilegjeve. Ju kané dhané privilegje shumé kisha katolike kroate
edhe jané asimilu, jané asimilu. Pér shembull, i kané thané vetés kroat, prindi i ka vdeké me plis té
bardhé. Qeleshja e bardhé, plisi i bardhé nuk osht’ relikt, nuk osht’ pjesé e kombit kroat, osht’ e jona...

Anita Susuri: A ka pasé gjithmoné kisha ndikim te popullsia kroate edhe kur keni gené ju ma i ri
edhe...

Halit Gashi: Po, po, po. Vazhdimisht ka pasé. Vazhdimisht ka pasé edhe po vazhdon me pasé.
Fatkegésisht po vazhdon edhe me pasé po cka me bo. Njeri duhet me e deklaru ata qé e ndjen né
vetévete. A e ndin vetén kroat...

Anita Susuri: Thaté gé teté vite i keni kry né shkollé né Janjevé, pastaj cka ka ndodhé?

Halit Gashi: Uné, kom dashté me shku... déshira e prindit ka gené une me u bo hoxhé edhe kom
apliku né medresené né shkollé té€ mesme, por nuk jom pranu fatkeqgésisht. Kané ndodhé rrethana té
tilla gé jom vonu me apliku pér hoxhé. Déshira e rametlisé babés, ka qené gé uné... se kam gené njéri
prej nxansave t'miré té Janjevés edhe déshira e tij ka gqené gé uné, jo t& bohem hoxhé po ta kryj
medresené. Nuk ka qgené prej atyre qé ve¢ hoxhé me u bo. Ka pasé géllime gé uné me e marré
njohuriné pér fené e pastaj me u orientu cka du me studiu. Ka pasé ide progresiste, ka jetu pak, po ka
pasé, e ka dashté shkollén shumé. Shumé pak ka jetu, po e ka dashté shkollén. Une gati p’e boj
moshén e tij kur ka vdeké ai. Pastaj, u regjistrova né shkollén e mesme. N€ Lipjan e kam kry drejtimin
juridik, ka gené...

Anita Susuri: Para se té vazhdojmé, pasi u lidh me fené, xhamia gé éshté né Carshi si, domethané nuk
ka emér po mé duket...

Halit Gashi: Jo po, Xhamia e Murat Beut éshté.
Anita Susuri: Murat Beut. A keni kujtime rreth xhamisé?

Halit Gashi: Po, kom kujtime té mira pér xhaminé gjithashtu jom kané shumé i vogél kur baba m’ka
marré pér heré té paré. Kur jom hi né xhami, ndoshta ndjenjén ma té forté se sa té kinemasé. Ju pytét
pér kinema ma herét po uné po iu tregoj pér ndjenjén gé e kom pasé kur jom hi pér heré té paré né
xhami. Ajo ka gené e rrezbitun edhe pér disa vite edhe mbas luftés deri né 2014-én kur pas shumé
pérpjekjeve e ka restauru shogata geveritare turke TIKA. Ka bo ni investim té miré edhe e ka restauru
objektin. Qiky objekti i paré gé osht’ ka gené gashtu, po osht’ restauru. Bile minarja veg iu ka hjeké



lloci i gurve ka pak. Minarja ka gené gashtu qysh p’e shihni sot. Nalté do mermer ia kané ngjité se qysh
p’e shihni gashtu ka gené minarja, do té thoté aférsisht 200 vjet i ka xhamia e Janjevés gé éshté
ndértu, ndoshta edhe ma shumé se 200 vjet.

Anita Susuri: Si e kujtoni ju? Cfaré pamje ka pasé atéheré?

Halit Gashi: Po, filloi me u, pa mbikqyrje filloi pastaj me u rrezbité ka pak e une nuk e mbaj né mend
pér té€ mira pér pamjen e jashtme. Po, ajo gé éshté mésu aty... une kom shumé kujtime té mira
pérmrena xhamisé e pér pamjen e jashtme miré g€ kané intervenue.

Anita Susuri: Na tregoni pak pér ato kujtimet nése keni dicka?
Halit Gashi: Po pérpigem edhe pse ta thashé Anité qé kur...
Anita Susuri: A keni shku me shoqni? A keni pasé klasé gé keni majté me naj hoxhé?

Halit Gashi: Uné nuk kom shku me marré mésim, po veg gjaté muajit ramazanit jom shku me babén
me i fal taravité edhe namazet e ndryshme. Shumé herét kom fillu me praktiku namazin, e praktikoj
ende, vazhdoj me praktiku. Po, pér shkak té ndalesave té ndryshme qé u pérpigén me nda né ményré,
me nji vijé té forté fején prej shkollés... ka gené e kufizuar edhe praktikimi i fesé.

Anita Susuri: Vitet e komunizmit?

Halit Gashi: Po, vitet e komunizmit ka gené jashtézakonisht i reduktuar edhe shfagja publike e
ndjenjave fetare. Osht’ dashté pak me majt né veti jo me publiku. Fatmirésisht gé tani po mundemi me
e shprehé pa asni telashe.

Anita Susuri: A iu kujtohet Janjeva, deri né cilin vit aférsisht iu kujtohet gé ka gené e shtrume me
kalldrém? Qysh ka gené ajo?

Halit Gashi: Jo, pjesén qé ka gené me kalldrém e shtruar Janjeva nuk ekziston ajo Janjeva e vjetér.
Duhet arkeologét me i zbulu. Ka njé mori shpellash né Janjevé edhe gé jané eksploatu xehet n’ta po
ekziston edhe njé anekdoté tjetér qé as nuk e ka rrzu kérkush, po edhe me vérteté s’e ka vértetu.
Thuhet se zagari t’'u e ndjeké leprin kané hi né Gadime kané dalé né Janjevé. Shpella e Gadimes, jané
disa gur té& mermerit ku ka gené ni guréthyes i ngjashém me gurét e Gadimés po m’u hulumtu s’osht’
hulumtu ende.

Anita Susuri: A i keni vizitu ndonjéheré ato vende?

Halit Gashi: Po, po, po, i kom vizitu. Bile mas luftés e pat’ zbulu ni gytetar i joni ni minieré qé éshté
shfrytézu deri né vitet e vona para Luftés sé Dyté, para Luftés sé Paré Botérore. Aty jemi hi edhe kané
gené njo dy-tri kronika né... po edhe né pjesén né hyrje té Janjevés quhet nifaré vendi Gradina, si fmi
kemi lujté shumé népér ato shpella. Ka pasé... po dikush thoté se mrena atyne guréve ekziston ni



vendbanim ose ni kala gé osht’ shfrytézu si piké vrojtuese. Shihet krejt rrafshi prej asaj pike edhe ka
gené si piké vrojtuese po ne nuk kemi mujté me depértu ose dikush ka mujté me depértu edhe i ka
mbyllé géllimisht a, po ka vend shumé pér me u hulumtu Janjeva. Ka vend pér me u hulumtu...

Anita Susuri: Pér periudhén e shkollés sé mesme ishit t'u na tregu. A ka gené ajo hera e paré gé keni
udhétu jashté Janjevés?

Halit Gashi: Po, e vérteté, e vérteté. Une i kom pasé dajté qgitu afér, kojshi. Qaty ku e parkova kerrin
dajté e mi kané gené kshtu gé nuk kom pasé shumé nevojé me dalé jashté Janjevés. Fatkeqésia ka
gené gé na nuk e kemi kry dy vitet... ka gené kshtu sistemi i arsimit, dy vjet jané kané té pérgjithshme
té paorientuar, kemi pasé landé té pérgjithshme. Tani, dy vitet tjera i kemi pasé sikur prej klasés sé
dhjeté gitash gé po orientohen. Ne e kemi pasé vitin e treté edhe té katértin. Viti i paré e i dyti kané
gené té pérgjithshém té gjitha landé i kena pasé kurse i treti dhe i katérti... e qato dy vitet e para i kemi
kry me ni fshat té serbéve se s’ka pasé vend né Lipjan pér neve. U kané objekt i shkollés fillore na e
kemi kry shkollén e mesme pasdite. Gushtericé e Poshtme osht’. Jané tri fshatra etnikisht serbe ktu, ne
lidhemi me gato tri fshatra.

Anita Susuri: Né gjuhén shqipe a serbe?

Halit Gashi: Shqip, shqip. Ajo u kané pjesé e shkollés sé mesme té Lipjanit. Edhe serbét kané mésu né
disa prej klasave. Ata kané mésu serbisht na kemi mésu shqip. Jo, jo, jo fatmirésisht jo.

Anita Susuri: Si ka gené ajo periudhé pér juve?

Halit Gashi: Ka gené periudhé e randé se edhe situata ekonomike nuk ka gené e miré edhe transporti
nuk ka gené i organizuar si duhet. Janjeva po vazhdon me pasé telashe pér transport. Qysh kom pasé
véshtirési une pér me u shkollu pér transport edhe fémijét e mi po kané véshtirési rreth transportit.
Fatkeqgésisht po vazhdon avazi historik prej té ‘90-és deri né 2019-én ka véshtirési té transportit
Janjeva. Ka pasé autobusa po pér pasdite kané gené pak ma té rrallé edhe tani numri i banoréve ka
genéimadh.

Anita Susuri: A ka ndodhé ndonjéheré gé jeni mbeté pa transport? Si jeni kthy apo si jeni shku?

Halit Gashi: Po ka ndodhé shumé shpesh qé kemi ardhé né kamé, ni oré, ni oré e dhjeté minuta kemi
bo deri jemi ardhé né shtépi po ka ndodhé shpesh...

Anita Susuri: Si kané gené ato rrugétime?

Halit Gashi: Po ka pasé nifaré kénaqésie se jemi kané bashké, do té thoté prej klasés sé paré deri kur e
kemi kry vitin e dyté, domethané deri né klasén e dhjeté t€ tashmen jemi kané té njejtit njeréz. Qysh e
kemi fillu... pastaj u kané ni shogéri e aférme shumé. E kemi... sidomos stinén e verés dhe té
pranverés ka gené njé kénaqési. Pak ma véshtirési kemi pasé dimrit kena mbeté najheré natén edhe



kish véshtirési, jo genét jo, edhe té riishim. Por pérgjithésisht, né pranveré edhe né veré e pérjetojshim
si kénagési.

Anita Susuri: E né até kohén kur keni gené i ri edhe ni moshé rinore, kemi dégju qé Janjeva ka gené
shumé e njohur pér kafene, pér jetén e natés. A keni gené edhe ju pjesé e asaj?

Halit Gashi: Jo, jo, une asniheré, as para luftés as mbas luftés nuk jom kané pjesé e jetés sé natés. Nuk
kam qgené, nuk... po ka pasé prej shqiptaréve gé jané kané pjesé e asaj. Pér shembull, nése né Janjevé
ka gené ni dygan jané kané nénté kafene. Proporcioni ka gené njé me nanté. Ka pasé shumé kafene té
vogla, po jané kané shumé té frekuentume edhe té stérmbushura prej... se ka pasé rini shumé. Po
mendoj, ¢cdo gja qé kané sjellé...

Dita e premte ka gené dité tregu né Janjevé. Mbahet edhe tash. Ka mbeté veg relikt i dikurshit. Ka nji
lloj tregu ni oré zgjaté pak qaty njerézit sillen nga pak, mirépo dita e premte ka gené dité feste né
Janjevé. Edhe pér shkak té xhumasé, po edhe pér shkak té dités sé tregut g€ ka gené. Té gjitha fshatrat
pérreth gé kané gené... Janjeva, ta thom edhe ni fakt, deri né vitin 1954 e ka pasé statusin e komunés.
Ka gené me status té komunés. Dymbédhjeté fshatra kané gravitu né kuadér té Janjevés po prej ‘54-tés
e ka hupé até status. Ne kemi bo pérpjekje mas luftés me ia kthy até status po nuk ia kemi dal€, nuk
deshti Ahtisaari me na bo komuné Janjevén.

Pjesa e Dyté

Anita Susuri: Na treguté pér ditén e pazarit. A mundeni me pérshkru atmosferén si ka gené né até
kohé?

Halit Gashi: Tash po duhet me rikthy pak kujtestén (geshé). Ka gené kénaqési, e vérteté ka gené
kénaqési, gjalléri, njerézit jané furnizu edhe prodhuesit edhe tregtarét. Pérgjithésisht kané gené
prodhues ata g€ i kané sjellé prodhimet e veta prej fshatrave Banullg, Gllogovc, Sllovi, Smallushé. Nuk
e kané kthy mrapa asnjo, té gjitha i kané shité.

Anita Susuri: Cka u shitke?

Halit Gashi: Po perimet, quméshti e bylmeti. Prodhimet e quméshtit té gjitha jané shité...

Anita Susuri: A ka pasé edhe plastika?

Halit Gashi: E plastika jané kané ato prodhimet e Janjevés. Ato jané shité, ditén e tregut ato nuk jané
shité. Ato jané shité népér vendbanime té tjera. Kudo gé éshté bo ndonjé panair, qysh i kané thané

ktyneheré, e ke pasé s’paku dhjeté-pesémbédhjeté pérfagésues té Janjevés, kudo né ish Jugovllavi. Jo
veg né Kosové po kudo né ish Jugosllavi.



Uné, pér shembull, e kom shérby Shérbimin Ushtarak té Jugosllavié né nifaré ujédhese u qujke Vis atje
né Kroaci. Edhe atje ka pasé shqiptaré té Janjevés edhe kroat té Janjevés. Ishull gé s’i kané leju turistat
me... po edhe né pikén e fundit té€ ish Jugosllavisé ka pasé janjevas. Po neve me na furnizu me bylmet
e prodhimet pemé e perime na kané furnizue, me pemé jo, pemté i kena pasé. Mirépo, perimet s’kané
mujté me u bo pér shkak té ujit, mungesés sé ujit edhe tokés gurore. Me perime jena furnizu prej ktyne
fshatrave pérreth.

Anita Susuri: Ato kafene prej kujt kané gené ma sé shumti té frekuentune?

Halit Gashi: Po prej kroatéve. Prej atyre qé i kané thané vetés kroat. Pak ka pasé shqiptaré, pak ka
pasé shqiptaré. Nja dy cajtore kané gené té shqiptaréve, pak ma té shmangta prej gendrés ku ishit. Ato
krejt kané gené té kroatéve. Edhe ajo gé jeni hi, emrin e ka pasé edhe ma herét “Bash Carshi”. Ky gé e
ka ble, ky shqiptari gé e ka sot e ka trashégu gat’ emér, s’ia ka ndrru emrin e asaj kafenesé. Tjerat ia
kané ndrru té gjitha, po ajo e vetmja éshté gé... uné nuk e mbaj né mend kur éshté bo kafe ajo.

Anita Susuri: Po ajo kafeneja, “Bash Carshia”, a ju kujtohet a ka gené edhe kur keni gené ju i vogél?

Halit Gashi: Po, po, po iu them. Pak ma ndryshe ka gené, ky e ka renovu pak, blerési i fundit, e ka
renovu pak po une nuk e mbaj né mend kur éshté bo kafe ajo, do té thot€, uné e kom gjeté gashtu,
kafe. Uné i kom 53 vjet, do té thot€, s’paku njé gjysé shekulli ekziston si kafene ajo.

Anita Susuri: A mundeni pak me na pérshkru se kemi dégju qé aty éshté kéndu, éshté pi, éshté
ngréné?

Halit Gashi: Uné po iu them se Janjeva njihet si njé vendbanim gé pér 800 vjet nuk ka pasé konflikte
ndérnacionale edhe pse, sot hin ti me ni kafe edhe i ndégjon njani flet turqgisht, njani flet shqip, tjetri
flet magjupisht, ose gjuhén rome, mos ta pérdorim kété, tjetri flet kroatisht, edhe nuk e din cili éshté
shqiptaré cili éshté kroat, cili éshté, gé deklarohet turk ose romé.

Edhe ka pasé jeté té natés Janjeva. Uné kom kalue, thashé qé nuk e kom frekuentu po e kom mixhén
pak ma nalté e kena pasé ni distancé, e kur jom shku te mixha tani kom kalu rreth gendrés. Aty s’paku
kané gené njo dymbeéshjeté, trembédhjeté lokale né gat’ gendrén e vogél. Dymbéshjeté, trembédhjeté
lokale plot, pérheré kané gené plot edhe e kané, ka vazhdu jeta deri né orét e vona, deri né méngjes.

Sidomos festat kur i kané pasé, Pashkét edhe Shéngjergjin. Shéngjergji i roméve, ata, romét e kané bo

gjithmoné atmosferé. Cdo dité para Shéngjergjit ata e kané fillu me muziké, ka gené gjallni. Tash, nuk
ka, nuk ka festime té tilla.

Anita Susuri: E aty ni lokal qé éshté afér kafesé “Bash Carshia”, a ka gené i hapur kur jeni kané ju mai
ri a i kujtoni ato?

Halit Gashi: Po, aty ka pasé, pérballé “Bash Carshisé”...



Anita Susuri: Po, 1928.

Halit Gashi: 28 shkrun ai lokal po ajo ka gené kafene me kéngétare, me muziké té gjallé edhe uné
asnjéheré nuk kom hi mrena, po prej jashtit kom pa gé mramje, sidomos pér festa té ktyne, té kroatéve
ka pasé muziké té gjallé edhe éshté kriju atmosferé. Edhe kané pasé té hyra prej atyne lokaleve se iu
thashé gé nénté muj dité janjevasit i kané fitu jashté Janjevés té hollat, po né Janjevé pér tre muj dité i
kané shpenzu. Qato tre muj dité qé s’kané mujté me punu dimrit i kané shpenzu né Janjevé. Edhe té
gjitha lokalet kané pasé puné, jashtézakonisht kané pasé puné né Janjeveé.

Anita Susuri: Né periudhén e shkollés sé mesme cka ka ndodhé tjetér? Si ka vazhdu pastaj jeta juj?

Halit Gashi: Uné jom, fatkeqgésisht prej periudhés sé shkollés sé mesme deri kur e kom kry fakultetin
ka gené periudhé shumé e randé, jashtézakonisht e randé. Kur e kom pérfundu shkollén fillore ka gené
viti 1981 edhe né klasén e teté kané gené demostratat e vitit, prill edhe mars, mars e prill té vitit ‘81 ka
gené situaté jashtézakonisht e randé. Pastaj, ne i vijonim mésimet né fshatin serb. Edhe pas ‘83-tés kur
jena shku né Lipjan u dashke pér ¢do dité me i kalu tri fshatra serbe qé nuk kané pasé disponim té miré
ndaj nesh, nuk kané pasé. Ne nuk kemi pasé ndonjé konflikt té€ hapur po asnjéheré nuk kena ndejté
rahat me njani tjetrin. Cdo udhétim gé e kom marré, kom dalé€ jashté Janjevés pastaj kur e kom kry
shkollén edhe fakultetin, une nanén teme, rahmet i pasté shpirti, e kom gjeté t’'u m’prité te dera se

gjithé ka menu gé do t'mé ndodhé dicka gjaté rrugétimit qé i kaloj kéto tri fshatra. Ka gené periudhé e
randé pér neve janjevasit, Akllapin e Tegen. Ka gené jeté jashtézakonisht e randé.

Anita Susuri: A iu kujtohen juve demostratat e vitit ‘81, a keni marré pjesé?

Halit Gashi: Po, po, kom marré pjesé. Na e kemi organizu ni demostraté né Janjevé si té ri pa ndonjé
vetédije té ploté pér cka po ndodhin.

Anita Susuri: Sa vjecar keni gené né até kohé?

Halit Gashi: Uné kom gené 15 vjecar. Nuk muj tash uné me u lavdu se e kom bo me vetédije té ploté, e
kom bo se osht’ dashté me dalé. lu kom bashkangjité ni dickaje gé nuk kom mujté me dité cila éshté
kauza. Tash, uné lehté muj me thané, valla jo e kom dité, po nuk e kom dité cila ka qené kauza. Po, e
kemi shénu si dité. Ka gené m’duket 4 ose 5 prilli kur né Janjevé éshté bo pérpjekje pér me u organizu
ni demostraté, e kané mésu shpejt organet e policisé edhe organizatorét nuk mé kujtohen kush kané
gené po uné thjeshté kam gené si njé pjesémarrés.

Anita Susuri: A kané marré pjesé té gjithé apo...

Halit Gashi: Jo, pak, ka gené numér i vogél. Jo kroatét, kroatét bile nuk kané deshté me ni pér kété
puné, nuk kané deshté me ni pér kété puné.

Anita Susuri: Pas shkollés sé mesme, a keni vazhdu menjéheré shkollimin e larté ku...



Halit Gashi: Une, Fakultetin Juridik né Prishtiné. Po ni vjet si e kryshim shkollén e mesme na vinte
thirja pér me kry shérbimin ushtarak.

Anita Susuri: Si ka gené ajo periudhé?

Halit Gashi: Edhe shérbimi ushtarak ka gené jashtézakonisht i randé. Mas demostratave té ‘81-tés nuk
kané pasé, asnjéri prej kombeve gé kem jetu né até shtetin e Jugosllavisé nuk ka pasé bindje té miré
ndaj neve shqiptaréve se propaganda e ka bo té vetén. Pa na njofté e kané kriju njé averzion ndaj
nesh. Nuk na kané njofté po e kané kriju averzionin. Kur s’i bon ni njerit digcka edhe e krijon averzionin
veg e tregon ligshtiné e vet, se na s’kishim kurgjo me sllovenét, s’kishim kurgjo me kroatét, s’kishim
kurgjo me boshnjakét, po as me serbét nuk kishim kurgjo.

Ata vazhdimisht gjaté historisé€ jané mundu me na zhduké prej tokés. Na nuk e kena até ndjenjén gé...
se as s’ja kena falé jetén kérkujt, as s’e kem até kompetencé me ia marré kérkuijt jetén. Mirépo ka gené
e véshtiré. Ka gené e véshtiré sidomos pér gjeneratat pak ma té pjekura. Une kom gené i ri edhe e kom
pérballu ma lehté po njerézit qé kané gené 24-25 vjecar... une e kom pasé nji djalé té Preshevés, masi
e kish kry fakultetin kish punu ni kohé né bibliotekén e shkollés, ai ka pasé véshtirési té
jashtézakonshme, e merrshin né biseda informative. Se neve té rinjéve s’kané pasé ¢ka me na marré
né biseda informative se tek e fundit nuk kem gené ndonjé njeréz té& mrrimé ose najfaré patrioti po
pérgjithésisht ka qené véshtiré.

Té gjithé ata kané kalu, s’paku bile pér gato 13 muj gé i kemi shérby gasaj armate nja tri-katér heré
secili prej nesh kemi gené né biseda informative té sigurimit gé kané gené biseda té randa, biseda,
presion psikologjik i jashtézakonshém.

Anita Susuri: Fakultetin a e keni vazhdu né Prishtiné?
Halit Gashi: Po, né Prishtiné.
Anita Susuri: Si iu éshté duké Prishtina atéheré?

Halit Gashi: Une, nése e ndrroj ndonjéheré vendbanimin me jetu dikund jashta Janjevés, ndoshta
kisha jetu né Prishtiné. Janjevén nuk e ndrroj me kérkond se historia e familjes time éshté e
cuditshme. | pari joné ka ardhé prej Prishtine né Janjevé u vendosé. Baba i babagjyshit tem ka ardhé
né Janjevé. E ka pasé grujen e Janjevés edhe u ardhé né shtépi té grusé edhe tani kemi mbeté né
Janjevé.

Anita Susuri: Pse ka ardhé né shtépi té grusé?

Halit Gashi: Ato kané gené nénté motra pa vélla edhe ka gené vendosja e atyre pleqve gé njéren prej
bijave me pru né shtépi. Edhe ai i pari joné paska gené ma i urti prej krejt dhondurve edhe ka ardhé
prej Prishtinés me jetu né Janjevé. Edhe une tash kom gef veg né Prishtiné me shku, jo dikund tjetér.
Janjeva... Prishtina, e kom kalu kohén ma té miré edhe tash punoj né Prishtiné qe sa kohé.



E kom kalu pjesén ma té miré té jetés time. Osht’ mosha prej 20 vjegar, osht’ jeta ma e miré kur njeri e
ka jetén ma té miré prej 20 deri né 40. E une qat’ periudhé kohore e kom kalu né Prishtiné. Mé lidhin
shumé kujtime té mira, té jashtézakonshme. Uné&, pér shembull, kom punu edhe né Lipjan
njémbédhjeté vjet po me Lipjanin nuk mé lidhé kurgjo, absolutisht kurgjo.

Anita Susuri: Si ka gené né até kohé Prishtina kur keni shku pér heré té paré? Si ju éshté dokée?
Halit Gashi: Prishtina ka ndryshu shumé. Shumé ka ndryshu, fatkegésisht shumé, jo pér té€ miré...
Anita Susuri: Cka ju kujtohet gé ka ndryshu?

Halit Gashi: Prishtina ka gené qytet i pastért po p’e merr ka pak fizionominé. Ka pasé ndértesa pak
nuk ka pasé tollovi shumé. Qytet i qeté, pérgjithésisht qytet i geté. Gjallériné ia jepshin studentat e té

gjitha viseve gé qysh ia jepin nxansat e shkollés sé mesme Lipjanit gjallériné... Lipjani tash kadal dale
po bohet gytet i gjallé, mirépo Prishtinés studentat edhe jeta kulturore.

Une e kom frekuentu teatrin shumé kur jom shku. Kénagési e jemja ka gené me shku né teatér me i
shiqu premierat. Sidomos u angazhojshim shumé pér me siguru ni bileté pér premieré, tani nuk ishte
interesant q€ té pérséritjet me i pa. M’lidhen kujtimet e mira pér Prishtinén ve¢ q€ ka gené getési. Ata
aqé kané dashté me kriju, dicka me bo, dicka té€ miré me i dhané Kosovés kané mujté né Prishtiné me
dhané shumé sene.

Anita Susuri: Cfaré pérshtypje iu kané lané ato premierat? Se thojné gé njerézit jané pregadité,
domethané né ményré speciale kur kané shku né premieré.

Halit Gashi: Anit€, tash éshté véshtiré se duhet me pérjetu edhe me kallxu né gato momente. Ju e keni
ma lehté se na. Uné po iu them njerézve Sabri Fejzullahu me djalé kur po knojné, ju keni mundési me
regjistru ¢cdo emocion, keni mundési me regjistru ¢do kujtim. Na, edhe qito fotografi i kemi rujté me
véshtirési. Po flasin mjaft edhe fotografité, po ka pak... e meta, e meta e gjithé gjeneratés time, po
them gjeneratés time, qé nuk kemi shénue, nuk kemi mbajté... uné pér veti nuk kom mbajté ndonjé
ditar g€ i kish fresku ato emocionet. Se njeri kur lexon dicka edhe i kthehet né mend, por fatkegésia qé
nuk kemi mbajté shénime.

Anita Susuri: A keni udhétu vazhdimisht né Janjevé kur keni gené student?

Halit Gashi: Jo, jo. Veg vitin e paré kom udhétu e viteve tjera kom banu. Nji vit kom banu né banesé
private edhe dy vite kom banu né Qendér té Studentéve. Né Qendér té Studentéve ka gené jeté e
varfun po jeté e shkélgyeshme, jeté shumé dinamike, jeté shumé e pélgyeshme. Shoqgni e

jashtézakonshme, e jashtézakonshme. Ato...

Anita Susuri: Cka keni bo me shogni ma shumé? A keni dalé?



Halit Gashi: Po kemi dalé. Na studentat e juridikut e kemi pasé ni pérparési qé nuk na ka dashté
shumé me lexu, pér me kry fakultetin nuk éshté dashté shumé me lexu. Tash s’po lexojné hig, po na
bile ni oré deri né dy oré e kena pasé té rezervune pér me studiu, jo me lexu po me studiu. E vérteté qé
kena studiu. Edhe kemi dalé shumé, kemi gené ni grup i shokéve gé kemi dalé.

Anita Susuri: Cilat vende i keni frekuentu?

Halit Gashi: Paj, pérgjithésisht pak ka pasé vende. Na kemi dalé né Germi ma shumé. Ka pasé pak
mundési, lokale ka pasé pak, po qato i kemi shfrytézu maksimalisht, maksimalisht i kemi ndrru ¢do
dité dikund. “Arabeska” ka gené e njohur pér shkuarje, tash...

Anita Susuri: Ku ka gené me vendndodhje?
Halit Gashi: Ajo ka gené pérballé New Born-it.

Anita Susuri: Né periudhén, domethané té fakultetit. A jeni martu né gat’ periudhé apo keni fillu me
punu? Kur keni fillu me punu? Na tregoni pak pér até periudhén pas fakultetit?

Halit Gashi: Mas fakultetit filloi pluralizmi né Kosové. Uné kom diplomu né vitin ‘90 edhe u prish.
Ndodhi né vitin ‘90, ndodhi greva e 3 shtatorit edhe u largun té gjithé té punésuarit qé kané gené
népér ndérmarrje shogérore, né administraté. Edhe né koperative i largun njerézit edhe ishte situaté
jashtézakonisht e randé. Pastaj uné jom ardhé. Prej atyre viteve uné kom fillu me politiké. Kam gené
shumé vjet né Lidhjen Demokratike...

Anita Susuri: Pas fakultetit menjéheré keni fillu?
Halit Gashi: Po, po, pas fakultetit menjéheré. Edhe nuk jom ndalé asnjéhereé...
Anita Susuri: Si e keni marré vendimin me u marré me politiké?

Halit Gashi: Po spontanisht, jo me ndonjé pérgaditje. Té them edhe njé fakt pér Janjevén. Né Janjevé
ka pak kuadra té shkolluara, fatkeqésisht ka pak, shumé pak. Janjeva e Shtjefén Gjecovit me pasé kaq
pak kuadér? Uné jom ndér kuadrat e rralla. Edhe tash, e kisha jetén e bujshme né Prishtiné e vazhdova
me té njejtin intenzitet. Edhe pse e kisha kry fakultetin, nuk kisha ku e shfrytézoja até pregaditje qé e
kisha marré prej Fakultetit Juridik, u dashke me u marré me digka.

Edhe kjo... nuk e kom mendu asnjéheré mas 16 vjete gé ka investu familja n’'mu me kry fakultetin edhe
me dalé me ni té ardhme g€ ka gené e pasigurté. Ndoshta e vetmja mundési me u marré me dicka ka
gené me u marré me politiké té kohés, me organizimin e jetés plurale né Kosové. Edhe né ‘93-tén kom
fillu me punu si sekretar i shkollés ku e kom kry shkollén fillore. Deri né vitin 2000 kom punu si sekretar
i shkollés po...

Anita Susuri: Ka gené “Vladimir Nazor” apo...



Halit Gashi: “Shtjefén Gjecovi”. Deri né té ‘90-én ka gené “Vladimir Nazor” pastaj... éshté rast
karakteristik Janjeva, pér shumé sene éshté karakteristike. Sui generis e qujné kété, sui generis, rast i
vecanté, special. Né krejt Kosovén vec né Lipjan edhe né Janjevé i kané ndalu edhe objektet shkollore
edhe pér filloren. Ne iu kena dhané mésim nxansave edhe népér depo e... uné do té pérpigem meia
siguri ni kopje té asaj CD-sé&, m’doket qé e ka qité ai arsimtari i teknologjisé informative, ni xhirim gé e
kem bo né vitin ‘95. Ku jané ulé nxansat me marré mésimin, ku i kemi shndérru odat né zyre. Zyrja e
drejtorit edhe zyrja jeme kena pasé nifaré ode tri me tri, ni kaug edhe ni tavoliné edhe ni karriké e kena
pasé, e kena shfrytézu si zyre.

Edhe ka gené, kérkoj falje se harrova gqé jom para kamerés, se mé shtine me u emocionu pak, ma
rikujtove até pjesén. Edhe éshté dashté angazhim i jashtézakonshém pér me organizu mésimin pér
nxanés. Nuk kem pasé banka, i kena improvizu edhe bankat. Uné s’kom gené ndonjéfaré mjeshtri po
kom punu né bérjen e ulésve pér nxénés. S’kom dité qysh m’i mshu teshlicés, ni gozhdé me e vnu, po
mé éshté dashté me improvizu edhe me u bo mjeshtér i bankave. Se isha sekretar i shkollés u dashke
me i bo pérgaditjet. Né vitin e paré jané ulé né tulla edhe né blloka edhe né gajbe. E né vitin e dyté tani,
né ‘95-tén i kemi bo tani do ulése, i kemi improvizu. Na ka falé ni biznismen do drrasa edhe i kena
improvizu uléset.

Anita Susuri: Ku kané gené shpijat, ato ku jané mbajté mésimet?
Halit Gashi: Qitu né€ lagjen toné, né qgit’ lagje pak ma poshté.
Anita Susuri: Kané gené te rruga e “Sarajit” apo?

Halit Gashi: Po, po, né rrugé té “Sarajit” edhe né “Dardani”, né rrugé kryesore. Atéheré e ka pasé emrin
“Néné Tereza” e tash e ka “Dardania”. Se u dashke me i bo si afér, mos m’i shkepé nxansat edhe kur
kané dalé né pushim té gjaté nxansat pushimin e kané bo né asfallt se s’ka pasé... objektet nuk kané
gené me ni vend. Na u dashté me i pasé pesé-gjashté qasi depo pér me i shndérru né klasé. Ka gené
rond.

E pasgyron miré, e pasqyron até dokumentaré, ai arsimtari i teknologjisé informative. Osht’ shumé i
shkathté, hala nuk ka dalé né penzion, osht’ ni arsimtar i miré né Lipjan, po jep mésim. Tash po ka
suksese, i ka ¢u nxansat né gara né Ameriké, shkollén e Lipjanit, “Hajriz Rashiti”. Po e ka até
dokumentarin jashtézakonisht té€ miré gé éshté histori e dokumentuar.

Edhe ni fakt tjetér qé thuhet se ekzistojné dokumente se shkolla e paré shqgipe éshté hapé né Janjevé,
né kuadér té kishés sé Janjevés. Me ni urdhér frangeskan éshté hapé shkolla qé i ka pasé 13 nxansa qé
shqip kané mésu né vitin 1625. Nuk ka dalé askush prej Akademisé sé Shkencave dhe té Artit té
Shqipnisé me demantu kété té dhané se né Janjevé éshté hapé shkolla e paré shqipe...

Anita Susuri: A éshté objekti afér kishés ajo shkollé apo ka gené dikund tjetér?



Halit Gashi: Tash une nuk muj me te thané a éshté kané ai objekt, a u kané ni objekt tjetér, se ai objekt
éshté e vérteté qé edhe mas Luftés sé Dyté Botérore éshté shfrytézu si shkollé. Motrat e mia gqé jané ma
té vjetra se uné i kané kry ka dy-tri klasé né qat’ objekt gé e keni pa ju, qé dikur ka shérby si shkollé. Do
té thoté edhe mas Luftés sé Dyté Botérore i kané kry ka dy-tri vjet shkollé né qgat’ objekt pastaj u bo
qgiky objekti i vjetér gé e keni pa qé €shté tu u rrénu, éshté lané né méshirén e fatit. Ky i riu éshté bo ma
VONe.

Anita Susuri: E pse ka ndodhé ky ndryshimi i shkollés?

Halit Gashi: Pér shkak té numrit té madh té nxansve. Shkolla e vjetér nuk ka pasé nyje sanitare mrena
krejt i ka pasé jashté edhe tani qytetarét e Janjevés kané dhané prej ‘81-tés né ‘89-tés pesé pérqind té
hyrave té familjes pér me ndértu shkollén. Kané investu, e kané kreditu shkollén, ndértimin e shkollés
sé Janjevés me vet kontribut. Edhe qiky objekt i ri i shkollés éshté kontribut i janjevaséve, jo i shtetit.
Po ne pesé pérqgind té hyrave té familjes, ¢do familje i ka dhané pesé pérqgind té hyrave mujore g€ i ka
pasé pér ndértimin e objektit té shkollés...

Anita Susuri: Né kohén kur ju keni punu né shkollé, a ka gené e véshtiré me menaxhu, domethané ka
pasé edhe shqiptaré edhe kroaté edhe romé...

Halit Gashi: Jo, une kom punu veg né objekte jashta shkollés, fatkegésia ime. Po, pasna punu pak prej
korrikut ‘99-és deri né dhjetor té€ 2000-tés. Po vitin e paré pas luftés, vitin e paré pas clirimit kroatét
hezituan nuk kané ardhé né shkoll€é. Pastaj une né vitin 2000, né fund té vitit 2000 e kom léshu arsimin,
nuk iu kom kthy arsimit.

Kom punu pérgjithésisht népér institucione té administratés edhe nuk e di até ndjenjé qysh éshté me
kané me ni kulum ku jané arsimtarét serbé, nxanésit jané kroaté edhe shqiptaré edhe ka edhe
arsimtaré edhe kroaté edhe shqiptaré. Nuk e di até ndjenjé. Po pér me u shkollu jom shkollu né gat’
objekt ku ka pasé kroaté, romé, shqiptaré, turq gé jané deklaru. Po, mésimet i kom viju né gat’ shkollé.

Anita Susuri: Ju jeni rrité ktu né Janjevé edhe domethané ende vazhdoni me jetu. Si jané kto raportet
ndérmjet njerézve? A ka shogéri?

Halit Gashi: Uné e thashé me njé fjalé qé pér 800 vjet g€ e dijna g€ jetojna bashkarisht nuk dihet gé ka
pasé ndonjé konflikt. Jané vra véllazérit me véllazér ndoshta, por konflikte nuk ka pasé, as pérkatésive
tjera etnike nuk ka pasé asni konflikt individual as kolektiv. Normalisht qé fémijét jané shty ka pak me
fialé, ndonjé konflikt verbal edhe spontan ndonjé konflikt, po konflikt qysh ka pasé vrasje mes
shqiptaréve pér shkak té hakmarrjeve né Janjevé nuk ka pasé. As mes shqgiptaréve mas mes tjeréve.
Kapak ka pasé konflikte né Janjevé edhe s’ka. Fatmirésisht gé éshté ru ajo.

Anita Susuri: Kur jeni martu ju?

Halit Gashi: Moti (geshé&). Jom martu né ‘93-tén, né shtatorin e ‘93-tés.



Anita Susuri: Si jané kto traditat e Janjevés? Traditat edhe té festave po edhe té dasmave.

Halit Gashi: T’thashé qé pérgaditjet pér dasmé kané fillu njé vit pérpara. Pér shembull, edhe une kur
jom martue, pérgaditjet i kena fillu dy-tre muj dité pérpara. Jo sikur ata tjerét po... edhe dy-tri javé dité
pér ¢cdo naté né familjen time ka pasé muziké. Kané ardhé gjithé fqinjét prej pasdités deri né orté e
vona té natés ose né orté e para té méngjesit osht’ bo muziké. Kem pi caj e ambélsina, ka gené
atmosferé. Tri javé dité ka gené atmosferé.

Edhe me naj véshtirésu na ka véshtirésu se ka qené karburanti shtrejté, benzina edhe nafta ta gené dy
marka - tri marka gajo ka gené véshtirési pér xhepin toné. Ne si punétor té arsimit e kishim rrogén 50
marka e tash me pagu ni litér benzin tri marka katér marka... Po uné i falenderoj té gjithé ata qé kané
ardhé jané bo dasmor. Jané bo njo 30 vetura kur uné... uné s’kam shku vet me marré se s’ka gené né
kohén toné. Kom gabu gé s’kom shkue, une u dashté me thy tabuné.

Ne jemi zgjedhé vet me nusén time. Edhe kané shku 30 vetura né kohén kur ka gené rond edhe flamuri
kombétar u kané né veturén e paré. Kané pasé probleme me serbét e ktuhit pér shkak té flamurit, po
fatmirésisht né dasmén time nuk ka ndodhé asni problem.

Anita Susuri: E si jeni taku me bashkéshorten?

Halit Gashi: Jemi taku né Prishtiné, e kom njofté pak motrén e saj ajo ka studiu né Gjilan edhe jemi
taku rastésisht népérmjet ni shokut té pérbashkét edhe ka fillu lidhja.

Anita Susuri: A ka studiu edhe bashkéshortja juj?

Halit Gashi: Jo, nuk ka studiu, nuk ka studiu. E ka kry shkollén e mesme né té ‘90-én kur u prish
sistemi, i gjithé sistemi. Nuk ka studiu nusja.

Pjesa e Treté

Anita Susuri: A ka pasé tradité té vecanté, domethané kroatét a kané pasé tradita té vecanta té
dasmave edhe té festave prej shqiptaréve...

Halit Gashi: Po, po i kané pasé po. Osht’ ni karakteristiké gé ma vérteton até konstatimin tem gé ata
jané shqiptaré. Né veshjen e kroatéve té Kroacisé nuk bojné pjesé dimité edhe mitanet, iu thojné
mitane. Kané ngjashméri té madhe me veshjen kombétare tonén. Ata gé i thojné vetit, g€ e njohin
vetén pér kroat, nuset e tyre jané veshé me dimija me mitane. Edhe puné dore kané gené ato, i rujné
ato hale i kané edhe...

Anita Susuri: A kané dalé ashtu me veshje népér rrugé?

Halit Gashi: Po, po, po, po.



Anita Susuri: A keni dalé népér rrugé me i pa?

Halit Gashi: Po, po, po. Ka gené atmosferé. Ata e kané bo kurorézimin né kishé edhe té gjithé
dasmorét kané shku me e pércjellé ciftin né kishé, jané ené népér Janjevé me muziké té gjallé, kané
shpérnda bonbona, kané shpérnda amélsina, kané shpérnda pije. Ka gené atmosferé e
jashtézakonshme. Edhe ata kané bo atmosferé pér dasma, i kané ru traditat.

Jané vendosé né dy vendbanime. Ngat Zagrebit quhet ni vendbanim Dubravé gé jané vendosé
pérgjithésisht kroatét e Janjevés edhe ni katun g€ ka gené i serbéve né Komunén e Kninit, Kistanje i
thojné. Ata qé s’kané pasé kushte materiale pér me maru shtépia jané vendosé né shtépité e kroatéve
né Kistanje. Edhe atje po i rujkan traditat e ktuhit po nuk po shihen bash me sy té miré traditat e
kroatéve té Janjevés se nuk jané tradita autoktone té kroatéve po jané tradita qé (qeshé), jané tradita
té shqgiptaréve. Edhe jané thirré mes veti népér dasma, jané thirré.

Anita Susuri: A iu kujtohet juve ajo periudha e viteve té ‘90-a kur kané fillu me u shpérngulé ata?
Halit Gashi: Po, po, po.
Anita Susuri: Si ka gené?

Halit Gashi: Ata kané gené pér me pérshpejtue shkuarjen e kroatéve prej Janjevés, e atyre gé jané
deklaru si kroat. Pérpos véshtirésive ekonomike gé u krijun shumé véshtirési ekonomike kané gené
edhe shkaget politike. Njéri prej tyre qé u vra ushtar ka gené edhe njéri prej, i pérkatésisé kroate, gitu
né lagjen toné...

Anita Susuri: Ku éshté vra ai?

Halit Gashi: Eshté vra né Magedoni e u kthy né arkivol e tani e ka pérshpejtu shumé shpérnguljen e
atyre gé jané deklaru né kroat. Llogaritet se Janjeva i ka pasé dikund rreth 500-600 shtépi té kroatéve e
tash nuk i ka as 30-40 g€ jané té banueshme. | kané ble do shqiptaré gé, edhe té besimit musliman
edhe té besimit katolik i kané ble shtépité e tyre. Se éshté ni katun Brus edhe Peshtesh atje né komuné
té Lipjanit, po jané pak ma nalté, ata jané pérgjithésisht katolik. Té besimit katolik, po shqiptaré jané.
Krejt jané Gashé me mbiemér edhe té besimit katolik edhe musliman jané me mbiemér Gashi. Ata
jané, kané zbrité shumica kané zbrité né Janjevé edhe i kané ble shtépiat e kroatéve, po pak ka qé i
kané ble shtépiat e kroatéve. Shtépiat e kroatéve jané né rrénim e sipér, sidomos ato té vjetrat jané né
rrénim e sipér.

Anita Susuri: Si ka gené ajo koha kur kané shku ata...
Halit Gashi: E dhimbshme.

Anita Susuri: Na kané pérmend kamionét e kto népér rrugé.



Halit Gashi: Jo, jo. Ata kané shku individualisht nuk kané shku né ményré té organizuar, por pér
shembull, ¢do té dytén dité, té tretén dité ka shku ni familje. Edhe jo kshtu, me kamiona té organizun
nuk ka pasé. Shpérngulje té organizune, do té thoté, me shku dhjeté familje pérniheré nuk ka pasé po
kané shku tek tuk, cdo dy dité ka njo, tri dité€ e... Mirépo e randé, situata e randé.

Anita Susuri: Si e keni pérjetu ju?

Halit Gashi: Na e kena pérjetu dyfish ma rond se ata. Se gjeneratat e babés tem edhe pak ma té vjetér
e kané pérjetue qysh éshté me [éshu vendin. Pér shembull, pjesté e familjes time kané shku né Turqi.
Kusherit e babés tim kané shku né Turgi qé na shkojmé ndonjéheré i vizitojmé baba, rahmet i pasté
shpirti, nuk ka pasé mundési me shku asniheré. E baba im edhe babai atij e kané pérjetu dyfish rond.
Fatmirésisht gé baba s’ka gené gjallé me pa kété shpérnguljen e kroatéve, po e ka pa shpérnguljen e
kusherive té vet edhe mixhallaréve té vet kur kané marré rrugé pér Turki.

Anita Susuri: Ju a keni pasé miq ose dikond gé u shpérngulé prej kroatéve?

Halit Gashi: Prej kroatéve uné nuk kom pasé, pak shogni me ta. Véllau im éshté shognu pak ma shumé
me ta, uné pak jom shognu pér shkak té shkollimit gé kom pasé edhe nuk kom pasé shumé shoqgni.
Thjeshté e kom pasé njé shok qé ka shku pér prift né shkollé, takohemi heré pas here. Ai jeton dikund
né Itali, ai kroati, familja e tij jeton né Kroaci, po kem pasé shogni té& miré.

Uné e kom pérjetu rond shkuarjen e tij pér né shkollén pér prift se e kom pasé shok té miré. Po tjerét
sigurisht i kané pasé, e kané pasé shogniné pak ma té zgjerume. Ka ndiku shumé edhe né ekonomi
edhe né raportet ndérnjerézore edhe né shogni ka ndiku shumé shpérngulja. Ka gené jeté e gjallé
edhe kané kriju té hyra ata. Kané punu, kané gené popull punétor. Atje p’e shoh gé nuk jané sikur kur
kané gené né Janjevé, jo si né Janjevé. Jané bo barré e shtetit né asistencé sociale.

Anita Susuri: Si ka vazhdu zhvillimi i juj me politikén pas viteve té ‘90-ta?

Halit Gashi: Uné, té gjitha zhvillimet gé kané ndodhé pér 20 vjet né Komunén e Lipjanit, prej té€ 90-és
deri né té 2000-tén kam gené pjesé e zhvillimeve. Po edhe dhjeté vjet mas, deri né 2010-én kom gené
shumé aktiv né politiké. Prej 2013-és e kom pauzu me marrjen me politiké. Megjithaté prej ‘90-és deri
‘99-én e kena pasé ni motiv shtesé. Se kena gené té robéruar nuk ka gené ndonjé politiké e miréfillté
po ka gené, népérmjet politikés me bo dicka miré pér kombin, me bo dicka miré, me hjeké zgjedhén e
hujé prej Kosovés.

Ka gené nji ndjenjé pak ma ndryshe, ma e vullnetshme, ma solidare. E kjo pas vitit ‘99, 2000-tés ka
gené e pérzier edhe ndjenja e shtetndérimit edhe ndjenja e harlisjes toné mas materiales, shumé mas
materiales, jemi dhané shumé mas materiales. Ishalla Zoti na ndihmon e na kthen né rrugé té mbaré,
se shumé jemi dhané mas materiales, qé po them. Shumé pak kena bo pér pjesén kulturore.



Ne po arsyetohemi gé na kané pengu ndérkombétarét me bo sene té mira. Ndérkombétarét asni
ndikim nuk e kané pasé pér me bo arsimin e miré, me bo kulturén e miré. Na kem pasé jeté kulturore.
Me bo shéndetésiné e miré. Kto tri shtylla qé éshté dashté me i bo miré nuk i kena bo miré. Pjesé e
politikés kom gené edhe une dhe e ndjej pjesén e pérgjegjésisé pér ato puné gé s’i kena bo té mira.

Anita Susuri: A iu kujtohet periudha e luftés? Si ka gené?
Halit Gashi: Sigurisht gé mé kujtohet se kom gené né moshén ma té miré kur...
Anita Susuri: A keni gené né Janjevé?

Halit Gashi: Po, né Janjevé vazhdimisht kom gené. Janjeva, nuk éshté largu askush prej Janjevés. Na
kem pasé mysafiré shumé prej pjeséve té tjera t€ komunés sé Lipjanit, pérgjithésisht té komunés sé
Lipjanit, pjesés lindore, Vérshevc e deri né Krojmir e Shalé kané ardhé. Ka pak njeréz, jo shumé po ata
g€ kané mujté me depértu kané ardhé edhe né Janjevé. Jemi mundu gé t’i mirépresim me até gé kem
pasé na edhe ka pak me ia largu até ndjenjén e lénies sé shtépisé. Ata kané€ lané krejt ¢cka kané pasé té
gjallé edhe jemi mundu, jo me u krekos, po jemi mundu me ra né nivelin e tyre edhe me bashkébisedu.
Me mujté qé me ia harru, bile sé paku sa kané gené afér nesh. Me bashkéjetu me dhimbjen e tyre.

Anita Susuri: A iu ka ndihmu edhe komuniteti kroat?

Halit Gashi: Nuk kané guxu, nuk kané guxu. Me na pengu s’na kané pengu. Ndihma ma e madhe gé
nuk na kané pengu shumé. Nuk na kané pengu shumé. Ka raste individuale qé kané ndihmu, ka raste
individuale, po jané pak.

Anita Susuri: A keni pérjetu ndonjé ngjarje ma té randé gjaté luftés apo dicka?

Halit Gashi: Personalisht nuk kom pérjetu dicka, po ni fqgiju i joné, ni, osht’ vra. E ka Janjeva nji
viktimé. Ai ka dalé me ni fshat afér i thohet Shashkovc, ai éshté fshat me komunén e Prishtinés po
éshté afér Janjevés, dy kilometra s’i ka. Edhe ka shkue, ka gené fshati i tij, ai ka lind né até fshat po
dikur me ni periudhé ka ardhé me jetu Janjevé edhe u dalé me pa shtépijen e véllaut a ia kané djegé
edhe ushtarét e kané gju prej largit edhe e kané vra. Ka gené situaté e randé até dité gé éshté vra ai.

Ajo ka gené... pastaj ka pasé ka pak... njé oficer u ardhé disa i ka malltretu, disa qytetaré. Thuhet se ka
vdeké né komunikacion ai eprori ushtarak ka gené i ushtrisé jugosllave, ushtrisé serbe se s’ka pasé
ushtri jugosllave. Ka psu aksident dikun, po ai ka bo malltretime te qytetarét e Janjevés. Pérgjithésisht
edhe shqiptarét edhe romét, kroatét nuk e di nése ka bo ndonjé. Janjevén e kané ru si nifaré cerdhe té
vetén se toné ditén kané zhvillu luftime edhe né mramje kané ardhé népér ato kafet gé i kané pasé
kroatét kané pi raki edhe kané hangér mish, gé kroatét jané detyru me shérby. Shqgiptarét nuk kané
pasé kafe né até kohé.

Anita Susuri: Né periudhén e pas luftés, si keni vazhdu ju? Cka keni vazhdu?



Halit Gashi: Uné kom vazhdu me bo pér shkollén, pérgjithésisht jom mundu me pru nivelin e duhur. la
kemi arrité me fitu ni donacion me pérfundu shkollén e re gé ka fillu me kontribut. Me fitu projektet,
pastaj kom marré pérgjegjésien edhe né komuné. | kom pasé disa pozicione, me pérgjegjési né
komuné edhe jom mundu me...

Anita Susuri: Komunén e Lipjanit apo?
Halit Gashi: Komunén e Lipjanit. Po, po Komunén e Lipjanit.
Anita Susuri: A ka gené e véshtiré ajo periudhé edhe si e keni pérjetu ju?

Halit Gashi: Me pasé pérgjegjési edhe mos me pasé mundési me ndihmu kur fshatra té téra kané qené
té djegura edhe kérkesat kané gené té jashtézakonshme edhe mundésia e ndihmés ka gené e kufizuar.
Buxheti komunal ka gené shumé i vogél. Ka pasé donatoré gé heré na kané dégju heré s’na kané
dégju, heré e kané kegpérdoré ato ndihma. Po jemi mundu me aq sa kem pasé kagik, me njé fjalé té
miré mos me kthy kérkond se ka gené situaté e randé, ku njerézit kané hupé cdo gja té gjallé qé kané
kriju pér shumé vite, kané hupé pér mrena dités. Kané hupé ma té dashurit, ajo qé e ka ngarku
situatén, po dashti Zoti e kemi tejkalu pa ndonjé traumé té madhe.Njihemi edhe gjaté historisé qé
njerézit gé e rikthejné situatén shpejt, e marrin vetén shpeijt, si popull e kena marré vetén shpejt né
krahasim me qysh kemi gené. Ka gené rondé me menaxhu me institucione né até kohé.

Anita Susuri: Si ka vazhdu pastaj aktiviteti juj politik?

Halit Gashi: Pastaj pas 2001-2004 ka gené periudhé e randé, e pas 2004-tés kur ndodhén ngjarjet e
2004-tés edhe ato na dhané ni goditje. Zhvillimit té€ Kosovés iu dha ni goditje. Ngjarjet e 2004-tés,
marsit té 2004-tés kané lané nji kujtim té keq pér mu. Jo ve¢ pér mu, po pérgjithésisht ata qé€ e kané
pérjetu situatén e 2004-tés ka gené ni lufté, nji mini revolucion qé ka ndodhé.

Anita Susuri: Ku keni punu ju atéheré né até kohé&?

Halit Gashi: Né komuné kom gené. Hala nuk ka dalé dikush me ndonjé té dhané se kush e organizoi.
Ajo vetévetiu nuk ka ndodhé. Ka gené periudhé shumé e randé, shumé e randé qé pérgjithésisht kané
psu ma shumé shqiptarét se dikush tjetér. Té kish qené organizim i shqgiptaréve... uné po dyshoj qé€ ka
gené, dyshimet e mia. Uné nuk muj me thané gé éshté definitive, po dyshimet mé qojné qé nuk ka
gené organizim i shqgiptaréve. Se té kish gené organizim i shqiptaréve nuk ishin vra shqiptarét. Mos té
hyjmé né kospiracione tash.

Anita Susuri: Si ka vazhdu pastaj? Keni fillu me punu edhe né Prishtiné...

Halit Gashi: Po une kur e pérfundova mandatin né Lipjan kom shku kom punu né nivelin gendror njo
tri vite e jom rikthy edhe niheré. Tri vitet né Prishtiné kané gené té mira, kom punu me ni autoritet gé
éshté kriju sé pari, nji autoritet i telekomunikacionit. Kom gené pérgjegjés pér telefoniné mobile. Nji
institucion shumé i respektuar, por qé pérgjithésisht shqiptarét nuk dijné me kriju institucione té mira.



Kena déshtu edhe né até institucion qé ka gené mundésia me bo institucion té miré. Na nuk e kena bo
as ata, s’e kena bo miré. Pastaj kom punu né Ministriné e Administratés Publike nja shtaté muj. Jom
kthy né 2007-én pérséri né Lipjan. Pér nja gjashté vjet jom kané né Komuné té Lipjanit. Prej 2016-€s
punoj né Kuvend té Kosovés edhe mendoj me u penzionu me gat’ puné gé e kam.

Anita Susuri: Me cka merreni tash? Cka punoni?

Halit Gashi: Uné jom pjesé e njésisé qé e mbéshteté kryesiné e kuvendit edhe seancat. | pérgadisim
skenaret, proces-verbalet, vendimet. Krejt cka merren vendimet... ato gé i shihni gé i lexon kryetari i
kuvendit ose kryesuesi i kuvendit, cilido gé udhéheqé éshté pjesé e njésitit toné. Ne jepim késhillat
juridike, késhillat ligjore se si duhet té aprovohet ni projektligj, té bohet ligj ni iniciativé, té gjitha jané
pjesé e atij njésiti.

Anita Susuri: A éshté puné e véshtiré?
Halit Gashi: Jo, nuk éshté puné e véshtiré éshté puné profesionale gé e kom gjeté vetén miré aty.

Anita Susuri: Me cka, pér shembull, ma shumé... cka ia kushtoni ma sé shumti kohés né kété periudhé
tani? Me cka merreni ma shumé? A éshté vetém puna si dicka gendrore me té cilén merreni apo keni
edhe ndonijé tjetér hobi ose dicka?

Halit Gashi: Une deri vitin e kalum kom lu basketboll me fmité e mi edhe me shogni. Vitin e kalum e
kom lané pak basketbollin. E kom pasion basketbollin. Kurdo gé kom mundési ka pak me kopsht
mirrna né shtépi mas orarit té punés. Kom menu gé kur té afrohem ka penzioni me i bo do bleté e me u
marré me bleté. Nése kom ymer, qé€ thuhet.

Anita Susuri: Mbasi u lidhém te sporti dashta me iu pyté, e di gé ma herét Janjeva ka pasé edhe,
domethané, sporti ka gené i zhvillum né Janjevé. A iu kujtohen kto?

Halit Gashi: Po, Janjeva i ka pasé dy klube me za. E ka pasé klubin e futbollit gé e ka financu Fabrika e
Metallcit, ka gené ni fabriké e verigave metalike, gityne bravave té derés edhe ka gené ni fabriké
shumé profitabile para luftés né Janjevé. Edhe pagat i kané pasé té mira. | ka pasé dikund rreth
600-700 punétor, pérgjithésisht kané gené té Janjevés edhe té komunés sé€ Lipjanit. Té hyrat kané gené
té mira pér punétorin. Edhe e ka financu edhe sportin. Dy klube thashé, e pérmenda klubi i futbollit qé
ka mrri deri né ligén e dyté té Kosovés edhe klubi i volejbollit ka funksionu. Se pérgjithésisht na nuk
kena pasé edhe vende té mira ku me shpreh talentin toné. E kem pasé ni oborr té shkollés qé ka genéii
pasur me dhe ashtu kané lujt volejboll edhe ni fushé té futbollit pér mizerje. Po, megjithaté né ato
kushte éshté zhvillu nji jeté...

Anita Susuri: Aty i kané bo ato stérvitjet apo...



Halit Gashi: Po, qaty gaty i kané bo stérvitjet, po megjithaté pérkundér kushteve té kqija rezultatet
nuk kané mungu. Edhe financimin tani e kané bo ka pak, e ka financu Fabrika e Metallcit gé ka pasé
mundési me financu kto dyjat edhe klubin e volejbollit edhe té futbollit.

Anita Susuri: A keni shku ju népér kto ndjeshjet? A i keni pércjellé?

Halit Gashi: Po, po, ktu né Janjevé, po e ma larg nuk jemi shku se...

Anita Susuri: A kané shku shumé njeréz?

Halit Gashi: Po kané shku, kané shku. Pérgjithésisht kur jané shku népér vendbanimet serbe nuk kané
kalu miré, jané pérleshé me serbét. Serbét i kané sulmu edhe kroatét jo veg¢ shqiptarét, po edhe
kroatét.

Anita Susuri: Tash ju keni fémijé edhe vazhdoni jetén ktu né Janjevé. A shkollohen ata ktu apo...

Halit Gashi: Po, vajza e madhe ka diplomu né gjuhén angleze né Universitetin e Prishtinés, vajza e
dyté éshté duke studiu né Turqi, vajza e treté studion letérsiné turke edhe djali studion edukatén fizike.

Anita Susuri: A jetojné ata ktu apo...

Halit Gashi: Po, po ktu jetojné. Vajza...

Anita Susuri: A kané né Janjeveé digcka pérspektivé pér té rinjté?

Halit Gashi: Jo, jo.

Anita Susuri: Pse?

Halit Gashi: Po pérgjithésisht se &shté jeté e randé. Ve¢ me bo gjumin né Janjevé éshté miré.

Anita Susuri: Pse? Cka ka ndryshu?

Halit Gashi: Po mundésia e krijimit té mirave materiale osht’ ngushtu. Me ni vend ku nuk ka ujésjellés
gysh jetojné disa familje, une kisha iké natén, jo ditén, po natén kisha iké. Jetojné né kushte
jashtézakonisht té randa. Bajné ujé me kuaj, presin deri t'i mushin ato kavanozat, dy-tri oré deri t’i
mushin. Eshté jeté e randg, éshté jeté e randé. Edhe mundésia e nxjerrjes sé jetesés pér familje éshté
véshtirésu. Tash s’je gé mirresh as me bujgési as me ndonjé zejtari, té gjitha kané ra poshté. Me punu
me naj objekt hotelier 150 euro deri né 200 euro né mujté, ¢cka me bo ai qé punon as vetén s’mun me

majté me to. Prandaj, éshté goxha e véshtiré me jetu né Janjevé pér shkak té kushteve té randa
materiale.



Anita Susuri: Dashta edhe me iu pyté pér kto festat gé vijné kta janjevasit, domethané kroatét. Si
bohet atmosfera kur té vijné ata?

Halit Gashi: Deri pak para disa vitesh, para katér-pesé vitesh, ka pasé atmosferé tash u zbeh shumé,
shumé u zbeh. Ka nisé pér shkak té kushteve té randa edhe ata g€ i kané né Kroaci, pér shembull
2003-tén u festu 700 vjetori i ardhjes sé kroatéve. Ka gené ni festé e jashtézakonshme, ka pasé shumé
mysafiré. U shénu 700 vjetori kur né libra kishtaré njihet g€ ka ardhé kroati i paré né Janjevé né kohén
e Republikés sé Dubrovnikut. Edhe e financoi shteti kroat. Ka gené ni manifestim i miré.

Anita Susuri: A keni gené edhe ju aty?
Halit Gashi: Po, po kam gené.
Anita Susuri: Si keni kalu?

Halit Gashi: Miré, miré, pérgjithésisht miré. Ka gené mysafir i ndjeri Bajram Rexhepi né até kohé ka
gené Kryeministér i Kosovés. Ka pasé pjesémarrés, shumé ka pasé pjesémarrés edhe kané ardhé edhe
prej Kroacisé. U pat’ kriju ni atmosferé po...

Anita Susuri: Cka ka gené e vecanté pér até dité?

Halit Gashi: E vecanta se njerézit pas shumé viteve iu kané kthy Janjevés. Ka pasé njeréz g€, pér
shembull kur u shpérngul né té ‘90-at deri né 2003-tén s’ka ardhé. Kur ka ardhé mas 13 vjetve né
Janjevé ajo ndjenja qé i ka taku njerézit gé i ka njofté dikur, qysh kané ndryshu njerézit pér 13 vite, 14
vite, kané ndryshu shumé. Edhe... mos p’e preki mikrofonin?

Anita Susuri: Jo, jo, miré éshté.

Halit Gashi: Edhe ndjenja gé jané bo njerézit bashké. E meta e atij organizimi se e ka personalizu
shumeé prifti. Prifti éshté i gjeneratés time, nja dy vjet ka gené né shkollé para meje. Ai shkollén fillore e
ka kry né Janjevé pastaj shkollén e mesme kishtare edhe fakultetin e ka kry jashté Kosovés, né Kroaci
edhe Itali po mé duket. Edhe é€shté njé person gé i personalizon shumé ¢éshtjet. Cdo gjé qé béhet né
Janjevé don me lidhé me punén e vet. Qajo ka gené e meta e atij organizimi se e ka personalizu
shumé. Edhe e meta tjetér éshté qé me pasé pasé vullnetin e miré Janjevén e kish rikthy. E kish rikthy
me zhvillim me investime, po ai nuk ka dashté g€ investimet té€ bohen né Janjevé. Nuk e di pse po i
kané pengu shumé investimet.

Anita Susuri: Pér fund a keni edhe digka qgé kishit shtu ose gé keni harru me pérmend?

Halit Gashi: Une pérgjithésisht po flas kshtu ndoshta edhe kom harru shumé sene pa thané, po pér
momentin nuk po mé kujtohet dicka qé duhet me shtu.

Anita Susuri: Miré, faleminderit shumé.



Halit Gashi: Faleminderit edhe prej juve.



